
Atención a la diversidá
Actividaes d’ampliación

(P. 43-45) Lleer pa entender
Fai por cuntar la hestoria que lleisti dende’l puntu de vista d’ún de los guardies o d’una de les muyeres, o
del personax que más te preste. Ilustra la historia qu’inventasti.

(P. 46-49) Falamos y escribimos
1. Xuntáivos en pareyes y ellaborái una llista de platos novedosos de la nuestra gastronomía qu’una empre-
sa d’alimentación quier anunciar pa que’l públicu los consuma:

Pote de mazanes con morciella y chorizu
Frixuelu rellenu de mores
Dulce de lluribagues
etc.

Agora, escoyéi ún de los platos y inventái un anunciu pa que’l públicu lu conoza. Podéis usar recortes de
periódicos y revistes.

2. En tolos establecimientos públicos tienen que tener un llibru de reclamaciones. Imaxina que vas a un res-
taurante y pides, ente otres coses, una ensalada y nella atopes un viérbene. ¡Qué ascu! Escribi equí cómo
redactaríes la reclamación nel llibru de reclamaciones. Nun escaezas la fecha y la identificación, amás
d’esponer y argumentar bien por qué la faes.

3. Enumera los platos que más te gusten de los que comes a diario en casa, y los que nun te gusten gota.

4. Fai un llistáu de normes básiques que s’han siguir na mesa lo mesmo si ye en casa como nuna comida
festiva, en prau, en monte, en camping… Fai memoria o infórmate na to familia.

5. Acabamos d’inventar palabres rares que lleven diéresis. ¿Prestaríate representales con un dibuxu? 

Güevorinu
Güimoseru
Antigüevosu
Regüilareru
Pregüenazu
Tresgüipolar
Pernelgüezu

Agora inventa’l so significáu. Si pue ser, que tea rellacionáu cola gastronomía: comíes, cacía y otros oxe-
tos, menús, etc. Por exemplu:

Antigüevosu. 1. Dizse d’aquellos alimentos que nun almiten güevu na so ellaboración. 2. Melecina
pa curar la enfermedá producida por comer munchos güevos.


